
STRUČNI ISPIT

Stručni ispit je obavezan ispit za zaposlene u 
državnim organima.

PROGRAM ISPITA

Stručni ispit se sastoji iz opšteg  i posebnog di-
jela.

Opšti dio ispita je obavezan za sve koji rade u držav-
nim organima.

Posebni dio ispita polažu kandidati koji rade u poje-
dinim upravnim oblastima.

Program opšteg dijela ispita sadrži predmete:
◊	 Ustavni sistem i Evropska konvencija za zaštitu 

ljudskih prava i osnovnih sloboda
◊	 Upravno pravo
◊	 Radno pravo
◊	 Privredno pravo
◊	 Finansije sa osnovama statistike

Pismeni zadatak u okviru opšteg dijela ispita po-
laže se iz predmeta Upravno pravo.

Pismeni zadatak u okviru posebnog dijela ispita po-
laže se iz predmeta posebnog dijela, zavisno od uprav-
ne oblasti organa u kojem kandidat radi.

PISMENI ZADATAK

NAČIN PRIJAVLJVANJA ISPITA

Zahtjev za polaganje stručnog ispita za rad u 
državnim organima,  podnosi se neposredno ili preko 
državnog organa, odnosno pravnog lica u kome ka-
ndidat radi.

NAČIN POLAGANJA ISPITA 

Stručni ispit se polaže pred Komisijom za po-
laganje ispita.

Ispit se polaže izradom pismenog zadatka i usmenim 
ispitivanjem.

Ispit počinje izradom pismenog zadatka.
Vrijeme za izradu pismenog zadatka je dva časa.
Kandidat čiji je pismeni zadatak ocijenjen ocjenom 

„ne zadovoljava“ nema pravo da polaže usmeni ispit.
Kandidat čiji je pismeni zadatak ocijenjen ocjenom 

zadovoljava stiče pravo da polaže stručni ispit.
Usmeni dio ispita polaže se narednog dana, nakon 

polaganja pismenog dijela ispita.

Kandidat koji polaže po Programu opšteg dijela is-
pita i koji na ispitu nije zadovoljio iz jednog ili dva 
predmeta ima pravo da polaže popravni ispit.

Kandidat koji polaže po Programu opšteg i poseb-
nog dijela ispita i koji na ispitu nije zadovoljio iz jed-
nog ili dva predmeta iz opšteg dijela ispita i jednog 
predmeta iz posebnog dijela ispita ima pravo da polaže 
popravni ispit.

O ocjeni uspjeha na ispitu kandidati se obavještavaju 
usmeno, nakon završetka ispita.

Kandidat koji nije prisutan u momentu saopštava-
nja ocjene uspjeha na ispitu, pismeno se obavještava o 
ocjeni uspjeha na ispitu.

PONOVNO POLAGANJE

Smatra se da ispit nije položio kandidat koji 
prije početka izrade pismenog zadatka izjavi da odu-
staje od ispita, ne preda pismeni zadatak, ne pristupi 
usmenom dijelu ispita ili odloženom polaganju ispita.

Kandidat koji nije položio ispit može ispit ponovo 
polagati, po isteku roka od šest mjeseci od dana po-
laganja.

Uz zahtjev za polaganje ispita kandidat je dužan da 
priloži dokaze o ispunjavanju uslova za polaganje ispi-
ta – diplomu ili uvjerenje o završenoj stručnoj spremi           
(fotokopiju ovjerenu kod nadležnog državnog organa) 
i uvjerenje o radnom iskustvu.*

Ukoliko kandidat ispunjava uslove za polaganje is-
pita, nakon osam dana od dana podnošenja  zahtjeva, 
dobija rješenje kojim mu se ispit odobrava.

O datumu, vremenu, mjestu i visini troškova polaga-
nja ispita, kandidat se obavještava najkasnije 15 dana 
prije polaganja ispita.

Uz obavještenje o datumu, vremenu, mjestu i visi-
ni troškova polaganja ispita, kandidatu se dostavlja  i 
Plan realizacije obuke za osposobljavanje pripravnika i 
novozaposlenih, za rad u državnim organima, sačinjen 
skladno Programu realizacije obuke za osposobljavlja-
nje pripravnika i novozaposlenih, za rad u državnim 
organima, koji ima za cilj da predstavi sadržaje neop-
hodne za polaganje ispita i Prijava koju kandidat treba 
da ispuni ukoliko je zainteresovan za pohađanje obuke.

ODLAGANJE ISPITA

Polaganje ispita, odnosno započeto polaganje 
ispita ili ponovno polaganje ispita može se odložiti 
na pismeni zahtjev kandidata, zbog bolesti ili drugih 
opravdanih razloga.

O odlaganju ispita odlučuje Komisuja za polaganje 
ispita.

O položenom ispitu izdaje se Uvjerenje, u roku 
od 15 dana od dana polaganja ispita.

*  Pod radnim iskustvom, u smislu člana 15. Zakona o radu, podrazumijeva se vrijeme  
provedeno u radnom odnosu u određenom stepenu stručne spreme odnosno nivoa 
obrazovanja i zanimanja.


